
ᑐᕐᖃᑕᕐᕕᒃ ᑐᐯᒧᑦ,  

ᓄᓇᕕᒻᒥ ᓯᕗᓕᒃᑎᐅᔪᒍᑦ ᑖᒃᑯᓇᓂ 14 ᐃᓄᐃᑦ ᓄᓇᓕᖏᓐᓂ ᐅᖃᒻᒪᕆᖁᔨᔪᒍᑦ ᑯᐯᒃᑯᑦ ᑲᕙᒪᖓᓂᒃ ᓴᕐᖀᖁᓗᒋᑦ 

ᓇᐅᓕᒫᓄᑦ ᖃᓄᐃᖕᖏᓯᐊᕐᓂᖅ ᐅᐃᒪᓇᕐᑑᓕᕆᐊᖓ ᐱᑦᔪᑎᒋᓗᒍ ᐳᕐᑐᓯᕙᓪᓕᐊᑐᐃᓐᓇᓂᖓ ᐳᕙᓪᓗᓇᖅ (TB) 

ᓄᓇᕕᒻᒥ. ᑕᓐᓇ ᐅᖃᒻᒪᕆᓐᓂᐅᔪᖅ ᑭᖑᓂᓕᒃ ᒪᕐᕉᓂᒃ ᐱᕙᓪᓕᐊᓯᒪᓕᕐᑑᓂᒃ: (1) ᑯᐯᒃᑯᑦ ᐱᓂᐊᕐᓂᖓ ᐃᑭᓕᐅᒥᑎᑦᓯᓂᕐᒧᑦ 

ᐁᑦᑐᑑᑎᐅᒍᓐᓇᑐᑦ ᐊᓐᓂᐊᓅᓕᖓᔪᑦ ᐃᑲᔪᕐᓯᒪᐅᑏᑦ ᐅᖃᒍᑕᐅᕐᖃᒥᓚᐅᕐᑐᑦ ᓄᓇᕕᒻᒥ ᐊᒻᒪᓗ (2) 

ᐊᑑᑎᓚᐅᕐᓯᒪᖕᖏᑐᕐᑎᒍᑦ ᖁᕝᕙᓯᒪᔪᕐᔪᐊᖅ ᐳᕙᓪᓗᓇᕐᑐᑕᓖᑦ ᓱᕐᕃᓕᕐᓱᓂ ᖃᓄᐃᖕᖏᓯᐊᓂᕆᒋᐊᓕᖏᓐᓂᒃ 

ᐃᓄᖁᑎᑦᑕ.   

2024-ᒥ, ᓄᓇᕕᒻᒥ ᐃᓗᓯᓕᕆᔨᒻᒪᕆᒃᑯᑦ (NRBHSS) ᓇᓗᓀᕐᓯᓚᐅᔪᑦ 94-ᓂᒃ ᐳᕙᓪᓗᑐᓂᒃ - ᐳᕐᑐᓂᕐᐸᐅᓕᕋᑕᕐᓱᓂ 

ᖃᐅᔨᔭᐅᓯᒪᓕᕐᓂᖏᑦ ᐳᕙᓪᓗᑐᑦ ᓄᓇᕕᒻᒥ. ᑕᒪᓐᓇ ᐱᒻᒪᕆᐊᓗᖕᖑᓯᒪᔪᖅ ᐳᕙᓪᓗᓇᖅ ᐊᖏᓕᕙᓪᓕᐊᔪᖅ: 7 ᓄᓇᓖᒃ 

ᐊᑦᑐᑕᐅᓯᒪᓕᕐᑐᑦ ᐳᕙᓪᓗᓇᕐᒧᑦ ᑌᒪᖕᖓᓂᓂ ᐊᕐᕌᒍᖓ 2022 ᑖᒃᑯᐊᓗ 6 ᓄᓇᓖᑦ ᐳᕙᓪᓕᓇᕐᒧᑦ ᑌᒫᒻᒪᕆᐊᓗᒃ 

ᑎᑭᑕᐅᖃᑦᑕᒥᔪᑦ, ᑐᓴᕐᑎᓯᒍᑕᐅᓚᐅᔪᖅ ᓯᐲᓰᒃᑯᓄᑦ ᓇᓚᐅᑎᑎᒍᑦ. 

ᖃᑦᓯᐅᓂᖏᑦ ᖁᐊᕐᓵᓇᕐᑐᓚᕇᑦ, ᒪᓕᑦᓱᒍ ᓄᓇᕕᒻᒥ ᐃᓗᓯᓕᕆᔨᒻᒪᕆᒃᑯᑦ, ᐃᓄᐃᑦ ᓄᓇᕕᒻᒥ ᓵᖕᖓᓯᒍᑎᓖᑦ ᐳᕙᓪᓗᓇᐅᑉ 

ᐅᓄᕐᓂᖏᓐᓂᒃ ᐅᖔᑖᓅᕐᑐᓂᒃ 1000-ᕕᓪᓗᐊᑐᓂᒃ ᖃᐅᔨᓴᕐᑕᐅᖃᒻᒥᐅᓂᕐᐹᑎᒍᑦ ᓄᓇᖃᕐᖄᓯᒪᔪᖕᖏᑐᓂ ᑲᓇᑕᒥᒃ 

ᐃᓅᓕᕐᓯᒪᔪᓄᑦ ᑯᐯᒃᒥ ᓄᓇᖃᕐᓱᑎᒃ. ᐅᓪᓗᒥᒧᑦ 2025-ᒥ, ᓄᓇᕕᒃ ᑕᑯᓯᒪᓕᕐᑐᖅ 40-ᓂᒃ ᐳᕙᓪᓗᑐᓂᒃ, ᐅᖓᑖᓅᓕᕆᕐᓱᓂ 

40%-ᓗᐊᓂᒃ ᑲᑎᑦᓱᑎᒃ ᑐᓴᕐᑎᓯᒍᑎᐅᒪᓕᕐᓱᑎᒃ 2024-ᒥᓂᒃ ᖁᕝᕙᐸᓪᓕᐊᖏᓐᓇᓱᑎᓪᓗ. ᑖᒃᑯᐊ ᑭᓯᑕᐅᒪᐅᑏᑦ 

ᑐᕃᓐᓇᓯᐊᕐᑐᒥᒃ ᑕᕐᕋᑑᑎᐅᔭᕐᑎᒎᕐᑎᓯᓕᕐᑐᑦ ᐃᓗᕐᖁᓯᑦᓴᔭᕆᖕᖏᑕᑦᑕ ᒪᓕᑦᑎᓯᒍᓯᕆᓲᑐᖄᓗᖓᓂᒃ ᑲᔪᓯᒣᓐᓇᓱᑎᒃ 

ᐃᓗᓯᕐᓱᓯᐊᕐᓂᐅᑉ ᒪᓕᒐᒋᓲᖏᓐᓂ ᐃᑲᔫᑎᑦᓴᓕᐊᖑᓯᒪᔪᐃᓪᓗ ᐁᑦᑐᑑᑎᐅᓲᑦ ᑯᐯᒃᒥ.  

ᐃᓄᐃᑦ ᓄᓇᕕᒻᒥ ᐊᑦᔨᒌᒥᒃ ᓇᓪᓕᖁᐊᒌᑦᑎᑕᐅᖕᖏᑐᑦ ᑯᐯᒃ ᐃᓗᓯᕐᓱᓯᐊᕐᓂᓕᕆᔨᖏᓐᓄᑦ. 2015-ᒥ ᓱᓕᓂᕐᒧᑦ 

ᐋᕐᕿᐅᑎᒌᒍᓐᓂᕐᒧᓗ ᑲᑎᕝᕕᖁᑎᖓᑕ ᐱᓇᓱᐊᕐᑕᐅᖁᔭᐅᔪᓂᒃ ᑐᑭᓯᓐᓇᓯᐊᓚᐅᔪᕗᑦ: ᑲᕙᒣᑦ ᐱᑐᐃᑎᑦᓯᒋᐊᓖᑦ 

ᐃᓗᓯᕐᓱᓯᐊᓂᐅᑉ ᐊᖑᒻᒪᑦᓯᖏᓐᓂᖓᓂᒃ ᓄᓇᖃᖄᓯᒪᔪᑦ ᓄᓇᖃᖄᓯᒪᖕᖏᑐᓪᓗ. ᑖᓐᓇ ᐃᓚᓕᒃ 

ᐱᑦᓯᐊᑕᐅᖕᖏᓂᕐᓗᕙᓘᑎᐅᓲᓂ ᐊᓐᓂᐊᖑᕙᑦᑐᑦ ᐅᓄᕐᓂᖏᓐᓂᒃ, ᐃᓗᓯᕐᓱᓯᐊᕐᓂᒧᑦ ᑲᒪᒋᔭᐅᑦᑕᒍᓐᓇᓂᕐᓄᑦ, 

ᐃᓄᓯᖃᑦᓯᐊᕈᓐᓇᓂᕐᒧᓗ. Vién ᑲᑎᕝᕕᖓ ᓇᓗᓀᕐᓯᓯᒪᔪᖅ ᓄᓇᓕᑐᖃᑦᓴᔦᑦ ᑯᐯᒃᒥ ᓵᖕᖓᓯᒋᐊᖏᑦ ᐱᐅᓯᕐᓱᑎᑦᓰᓇᕐᑐᒥᒃ 

ᑲᒪᒃᑭᓗᒃᑕᐅᓂᕐᒥᒃ ᐃᓗᓯᓕᕆᓂᐅᑉ ᐃᓗᐊᒍᑦ. ᐅᖃᕐᓯᒪᓂᖓ ᐱᓇᓱᐊᕐᑕᐅᖁᔭᐅᔪᑦ, ᐱᓗᐊᕐᑐᒥᒃ 10-ᒥᒃ 15-ᒧᑦ ᑎᑭᑦᑐᑦ 

ᕿᓄᒍᑎᐅᓚᐅᕐᓯᒪᔪᑦ ᐃᓗᑦᓯᕆᔭᖓᑕ ᐊᓯᔾᔨᒋᐊᕆᐊᖃᕈᑏᑦ ᓄᖑᑎᑦᓯᓂᕐᒧᑦ ᐃᓗᓯᓕᕆᓂᐅᑉ ᐊᑦᔨᒌᖕᖏᒍᑕᐅᔪᑦ ᐊᒻᒪᓗ 

ᓲᖑᓯᒋᐊᕐᓗᒋᑦ ᓄᓇᖃᕐᖄᓯᒪᔪᓄᑦ-ᓯᕗᓕᕐᑕᐅᓗᑎᒃ ᐱᔾᔪᔨᒍᑏᑦ.  ᑭᓯᐊᓂ ᐊᕐᕌᒍᐃᑦ ᑕᓪᓕᒪᑦ ᐊᓂᒍᕐᓯᕐᒥᔪᑦ, ᑌᒃᑯᐊ 

ᐊᖏᕈᑕᐅᓚᐅᕐᓯᒪᔪᑦ ᑲᔪᓯᑎᑕᐅᓯᒪᖕᖏᑐᑦ. ᑯᐯᒃᑯᑦ ᑭᓇᐅᔭᕐᑕᓰᓯᒪᖕᖏᑐᑦ ᓄᓇᓕᒻᒥ-ᑐᖕᖓᕕᓕᒻᒥ ᐳᕙᓪᓗᓇᕐᒧᑦ 

ᐱᓇᓱᐊᕈᑎᑦᓴᓂᒃ, ᐱᑕᖃᕋᓂᓗ ᐃᓄᑐᐃᓐᓇᓂ ᓇᐅᓕᒫᓄᑦ ᖃᓄᐃᖕᖏᓯᐊᕐᓂᒧᑦ ᓯᕗᓕᕐᓂᒧᑦ.  ᓄᓇᕕᒻᒥ ᐃᓗᓯᓕᕆᓂᕐᒧᑦ 

ᐱᔾᔪᔨᔩᑦ ᑲᔪᓯᔪᒥᒃ ᑮᓇᐅᔭᖃᑦᑎᑕᐅᒍᑎᖏᑦ ᓈᒻᒪᓯᓚᐅᕐᓯᒪᕋᑕᖕᖏᑐᑦ, ᐃᑲᔫᑎᑦᓴᖃᑦᓯᐊᕋᑎᓗ ᑲᒪᒃᑭᓗᕐᑕᐅᓱᑎᓪᓗ. 

ᐅᖃᕈᑕᐅᓚᐅᔪᖅ ᓇᑲᑎᕆᓂᖅ ᑮᓇᐅᔭᓂᒃ ᐋᓐᓂᐊᑦ ᐁᑐᑑᑎᕙᑦᑐᓄᑦ ᐃᕐᐸᑎᑦᓯᑌᓕᓂᕐᒧᑦ ᐱᓇᓲᑎᑦᓭᑦ -- ᐊᑯᖕᖓᓂ 

ᐳᕙᓪᓗᓇᐅᑉ -- ᓄᐃᑦᑎᑦᓯᕗᖅ ᑲᒪᒋᔭᖃᖕᖏᓂᓪᓚᕆᒋᐊᖏᑦ ᑖᒃᑯᐊ ᑯᐯᒃ ᑲᕙᒪᑯᖏᑦ. 

ᐱᒍᓐᓇᓂᖓ ᓄᓇᕕᒻᒥ ᐃᓗᓯᓕᕆᔨᒻᒪᕆᒃᑯᑦ ᓄᓇᕕᐅᓪᓗ ᐋᓐᓂᐊᕕᖁᑎᒋᒃ ᓵᖕᖓᓯᒍᓐᓇᓂᕐᒧᑦ 

ᐅᓄᕐᓯᐅᒥᑎᑕᐅᓪᓚᕆᒋᐊᓖᑦ - ᐃᑭᓕᒋᐊᕐᑕᐅᒍᓐᓀᓗᑎᒃ. ᐃᓗᓯᕐᓱᓯᐊᕐᓂᒨᓕᖓᓂᕐᒧᑦ ᐱᔾᔪᔨᓃᑦ ᓄᓇᕕᒻᒥ 

ᓇᕐᕈᓇᒌᔭᕐᑐᖅ:   

• ᐱᓇᓱᒃᑎᖃᑦᓯᐊᖏᑦᑐᑦ ᐱᔪᓐᓇᓯᐊᕐᑐᓂᒃ 

• ᐋᓐᓂᐊᓯᐅᕐᓂᓕᕆᔩᑦ ᐱᓇᓱᑯᑖᓗᐊᕐᓂᒧᑦ ᑕᖃᖃᑦᑕᑐᑦ ᓄᕐᙯᓇᑐᐃᓐᓇᓂᐊᓕᕋᒥᒃ  

• ᐊᒥᓲᓂᕐᓭᑦ ᓄᓇᓖᑦ ᐊᑐᕈᓐᓇᓯᐊᕐᑐᒥᒃ ᑕᕐᕋᑐᐃᒍᑎᖃᖕᖏᑐᑦ,  

o ᐱᑕᖃᒐᓗᐊᕐᒪᓗ, ᐋᓐᓂᕕᐊᐲᑦ ᑕᕐᕋᑐᐃᔨᖃᖕᖏᑐᑦ ᑕᕐᕋᑐᐃᓂᐊᕐᑐᓂᒃ  

• ᑭᖕᖑᒃᒪᒋᔭᐅᔪᑦ ᐳᕙᓪᓗᑐᓕᕆᓂᕐᒥᒃ ᐆᑦᑑᑎᒋᓗᒋᑦ ᓇᐅᑦᓯᑑᑏᑦ, ᖃᕆᐊᑦ ᐃᓄᑑᕖᑦ ᐳᕙᓪᓗᑐᓄᑦ, 

ᓇᐅᑦᓯᑐᕈᑏᑦ, ᐊᐅᓚᑎᑕᐅᒋᐊᓖᑦ ᐳᕙᓪᓗᑑᑉ ᓇᐅᑦᓯᑑᑎᕕᓂᖏᑦ, ᓴᐳᒻᒥᒍᑏᑦ ᓱᕐᕋᑕᐅᒪᔪᓄᑦ ᐃᓄᓐᓄᑦ 

ᐃᑭᓪᓕᐅᒥᓯᒪᔪᑦ, ᑌᒫᑦᓭᓇᓕᖕᖏᑐᑦ, ᐅᕝᕙᓘᓐᓃᑦ ᐊᑐᐃᓐᓇᐅᖏᑦᑐᑦ.   

ᑌᒪᓕ, ᐋᓐᓂᐊᓯᐅᕈᑎᑦᓭᑦ ᒫᓐᓇᐅᔪᖅ ᓈᒻᒪᖏᑦᑐᐃᑦ ᐃᓂᕐᕋᑎᑦᓯᒍᑎᒋᓚᖓᓗᒋᑦ ᐊᒥᓱᓂᒃ ᑲᒪᓇᓱᑦᑐᖃᓂᐊᕈᓂ ᑕᒪᓐᓇᓗ 

ᑭᖕᖒᒪᓇᕐᓱᓂ ᓱᒃᑫᓖᒋᐊᕐᑎᓯᓂᕐᒥᒃ ᐳᕙᓪᓗᓇᒥ. ᐅᐃᒪᓇᕐᑐᓚᕆᐅᒋᐊᖓ ᓄᓇᕕᒻᒥ ᑕᒪᓐᓇ ᓈᒻᒪᑐᐃᓐᓇᖏᓪᓚᖅ - 

ᑲᑉᐱᐊᓇᓪᓚᕆᑦᑐᖅ.  ᐃᓄᐃᑦ ᓄᓇᕕᒻᒥ ᐃᓅᒍᓐᓀᖃᑦᑕᓯᒪᔪᑦ ᐊᓂᒍᕐᑐᓂ ᐊᕐᕌᒍᓂ, ᒪᓕᑦᓱᒋᓪᓗ ᐋᓐᓂᐊᓯᐅᕐᑏᑦ 

ᐱᓇᓱᐊᕐᑐᑦ ᓄᓇᕕᒻᒥ, ᑕᑯᕙᓪᓕᐊᑐᐃᓐᓇᓚᖓᔪᒍᑦ ᐊᒥᓱᒻᒪᕆᐊᓗᓐᓂᒃ ᐳᕙᓪᓗᑐᓂᒃ ᐃᓄᖒᓐᓀᓚᕿᖃᑦᑕᓗᑎᓗ ᑕᒪᓐᓇ 

ᓵᖕᖓᔭᐅᑦᓴᐅᑎᒋᖕᖏᑐᐊᕐᐸᑦ ᐃᑲᔫᑎᑦᓭᑦ ᑮᖕᒪᒋᔭᐅᔪᑦ ᐱᔭᐅᑦᓴᐅᑎᒋᖕᖏᑐᐊᕐᐸᑕ. ᐅᒃᑯᐊᑫᓐᓇᑎᑦᓯᓯᒪᓂᐅᓚᐅᕐᑐᖅ 

ᐳᕕᕐᓂᑑᑉ ᐋᓐᓂᐊᕕᖓ, ᐊᑕᐅᓯᐅᓂᐊᓕᕐᒪᑦ ᐋᓐᓂᐊᕕᒃ ᓄᓇᕕᒻᒥ ᒪᕐᕈᕕᓪᓗᐊᑐᓂᓗ 

ᐋᓐᓂᐊᓯᐅᕆᒋᐊᖃᓚᕿᓂᐊᓕᕐᒪᑦ, ᓱᒃᑯᓕᐅᒥᑦᑎᓯᓂᐊᕐᓕᕐᓱᓂᓗ ᑕᒪᑦᓱᒥᖔᓗᒃ ᑌᒣᓕᖓᔪᒦᓐᓂᑎᓐᓂᒃ.  

ᒫᓐᓇᖃᒻᒥᐅᔪᖅ ᐳᕙᓪᓗᓇᕐᑐᓕᐊᓘᑎᓪᓗᒍ ᒪᓐᑐᕆᐊᒥ, ᐳᕙᓪᓗᓇᖅ 70-ᕕᓪᓗᐊᑐᕐᑎᒍᑦ ᐃᑭᓐᓂᓴᐅᑦᓱᓂ ᓄᓇᕕᒻᒥᑦ, 

ᐃᑲᔫᑎᑦᓭᑦ ᐋᓐᓂᐊᓯᐅᕆᔩᓪᓗ ᓱᑲᑦᑐᐊᓗᒻᒥᒃ ᐊᐅᓚᒃᑳᕆᒍᑕᐅᓚᐅᔪᑦ ᓄᕐᖃᑎᑦᓯᓂᕐᒧᑦ ᐳᕙᓪᓗᓇᕐᒥᒃ.  ᑭᓯᐊᓂᓕ 

ᓄᓇᕕᒻᒥ, ᓵᖕᖓᔭᐅᔪᒍᑦ ᓂᐯᑦᑑᓂᕐᑎᒍᑦ, ᑲᒪᒃᑭᓗᑦᑕᐅᓂᕐᑎᒍᑦ ᑮᓇᐅᔭᖃᕐᑎᑕᐅᖕᖏᓂᒃᑯᓗ.  

ᑯᐯᒃ ᑐᑭᓯᓇᑦᓯᐊᑐᓂᒃ ᐃᑉᐱᒋᔭᖃᓪᓚᕆᒃᑯᑦ ᓴᐳᒻᒥᓂᐊᕐᓱᑎᒃ ᐃᓗᓯᕐᓱᓯᐊᕆᐊᖃᕐᓂᖏᓐᓂᒃ ᐃᓄᖁᑎᓕᒫᖏᑦ ᑯᐯᒻᒥ - 

ᐃᓚᐅᑎᓪᓗᒋᑦ ᐃᓄᐃᑦ ᓄᓇᕕᒻᒥ ᑎᓕᔭᐅᒪᐅᑎᒋᔭᖓᒍᑦ ᔦᒥᓯᐯ ᑯᐯᒃ ᑕᕐᕋᖓᑕ ᐊᖏᖃᑎᒌᒍᑎᖓᓂ. ᓱᓕᒋᐊᓪᓚᒃ, 

ᐊᒥᓱᐃᓕᕿᖓᔪᑦ ᐱᓇᓱᐊᕐᓂᓭᑦ ᑫᓪᓗᑐᕐᑕᐅᒪᔪᑦ ᑲᕙᒪᑐᖃᒃᑯᓄᑦ ᐊᑐᕐᑕᐅᓚᕆᒋᐊᖃᕐᓂᐊᕐᑎᓗᒋᑦ ᑯᐯᒃ ᑲᕙᒪᖓᓄᑦ 

ᓄᖑᑎᑦᓯᓂᕐᒥᒃ ᐳᕙᓪᓗᓇᒥᒃ ᐊᒻᒪᓗ ᓇᒻᒪᓯᐊᕐᑐᓂᒃ ᐃᓗᕐᖁᓯᑎᒎᕐᑐᓂᒃ ᓈᒻᒪᓯᐊᕐᑐᓂᒃ ᐃᓗᓯᓕᕆᓂᕐᒥᒃ 

ᑲᒪᒍᑎᐅᓂᐊᕐᑐᓂᒃ ᓄᓇᖃᖄᓯᒪᔪᐃᑦ ᓄᓇᓕᖏᓐᓂ: ᓯᓚᕐᔪᐊᒥ ᐃᓗᓯᓕᕆᓂᐅᑉ ᑎᒥᖁᑎᖓ ᐃᓱᓕᑎᑦᓯᓂᕐᒧᑦ, 

ᐳᕙᓪᓗᓇᐅᑉ ᐸᕐᓀᓯᒪᐅᑎᖓ, ᓄᓇᕐᔪᐊᒥᐅᖑᖃᑎᒌᑦ ᐅᖃᒻᒪᕆᐅᑎᕕᓂᖓᑦ ᐱᔪᓐᓇᐅᑎᖏᑦᑕ ᓄᓇᓕᑐᖃᑦᓴᔦᑦ 

(UNDRIP) ᐊᒻᒪᓗ ᑲᓇᑕᐅᑉ ᑲᕙᒪᖓ 2018 ᐳᕙᓪᓗᓇᖅ ᓄᖑᑎᕆᓂᕐᒧᑦ ᐱᓇᓱᐊᒍᑎᒃ. ᑯᐯᒃ ᑲᔪᓯᑎᑦᓯᒍᓐᓀᑐᖅ 

ᑲᒪᒋᔭᑦᓴᔭᕆᔭᒥᓂᒃ. 

ᑕᓐᓇ ᒪᓕᒐᕐᓄᑭᓯᐊᓂᐅᑦᔭᖏᑦᑐᖅ. ᐃᓅᓯᖏᓐᓅᓕᖓᔪᖅ ᐃᓄᐃᑦ ᓄᓇᕕᒻᒦᑐᓄᑦ. ᐊᓂᕐᑎᕆᒋᕗᒍᑦ, ᐊᔾᔨᓯᐊᖏᓐᓂᒃ 

ᐱᔪᓐᓇᐅᑎᖃᕐᓱᑕ ᓇᓗᕐᖁᓀᑦᑑᓂᖃᕐᓱᑕᓗ ᑖᒃᑯᐊᑎᑐᑦ ᐃᓄᖁᑎᖏᑦᑕ ᑯᐯᒃᒥᐅᑦ ᑲᓇᑕᒥᐅᓪᓗ. ᐳᕙᓪᓗᓇᖅ 

ᕿᒣᓐᓇᑕᐅᒪᔪᕐᑎᑐᑦ ᑲᒪᒋᔭᐅᖕᖏᑐᖅ ᐱᕙᓪᓕᐊᔪᐊᓗᑐᐃᓐᓇᐅᓂᐊᓕᕐᒪᑦ ᓄᓇᕕᒻᒥ ᑖᒃᑯᓇᓂ ᐊᕐᕌᒍᓂ ᖁᓕᓂ, 

ᑌᒣᓕᙰᓐᓇᒍᑎᒋᑐᐃᓐᓇᓂᐊᕈᓐᓀᑕᕗᑦ.  

ᑌᒣᒻᒪᑦ ᓄᐃᑦᓯᕗᒍᑦ ᑯᐯᒃ ᑲᕙᒪᖓᓄᑦ, ᐅᐃᒪᓇᕐᑐᓂᒃ ᐱᓇᓱᐊᕐᑕᐅᖁᔨᓂᕐᒥᑦ ᐱᓇᓱᐊᕐᑕᐅᒋᐊᓖᑦᓚᓂᕐᒥᒃ;  

1. ᓴᕐᖀᖁᓗᒋᑦ ᐳᕙᓪᓚᓇᖅ ᓇᐅᓕᒫᓄᑦ ᖃᓄᐃᖕᖏᓯᐊᕐᓂᖅ ᐅᐃᒪᓇᕐᑑᓕᕆᐊᖓ ᓄᓇᕕᒻᒥ. 

2. ᐱᒍᓐᓇᓯᑎᓗᒋᑦ ᐅᐃᒪᓇᕐᑑᑎᓕᕆᐅᑏᑦ ᐃᑲᔫᑎᑦᓭᑦ ᓄᓇᕕᒻᒧᑦ, ᐃᓚᐅᑎᓪᓗᒋᑦ ᑕᕐᕋᑑᑏᑦ, 

ᓇᐅᑦᓯᓲᑎᓅᓕᖓᔪᑦ, ᐊᒥᓱᖕᖑᒋᐊᕐᓗᒋᓪᓗ ᐱᓇᓱᒃᑏᑦ ᐳᕙᓪᓗᓚᕆᑦᑐᓄᑦ ᓯᓂᑦᑑᔨᐊᓕᓐᓄᓗ ᐳᕙᓪᓗᓇᕐᒥᒃ, 

ᓲᖑᓯᒋᐊᖁᓪᓗᖑ ᓇᐅᑦᓯᑐᕐᓃᑦ ᑲᒪᑦᓯᐊᓃᓪᓗ ᐃᓚᐅᑎᓪᓗᒋᑦ ᓄᓇᓕᒻᒥ ᓇᐅᑦᓯᑐᐃᖏᓐᓇᓕᒫᕐᓂᒥᒃ 

ᐳᕙᓪᓗᓇᕐᑐᑕᖃᕐᒪᖔᑦ ᐊᓯᖏᓐᓂᒃ ᐱᔾᔪᔨᒍᑎᓂᒃ ᐅᓚᐱᑦᓯᒍᓐᓀᓗᓂ;    

3. ᐱᑕᖃᑦᑎᓗᒋᑦ ᓄᓇᓖᑦ ᓈᒻᒪᑐᓂᒃ ᐃᑲᔫᑎᑦᓴᓂᒃ ᐃᓱᓕᖁᓪᓗᒍ ᑎᓕᐅᕆᓂᕐᓗᓂᕐᒥᒃ ᐱᐅᓯᑦᓴᔭᕆᖕᖏᑕᕐᑎᒍᑦ 

ᐊᕕᑎᑕᐅᓕᕋᒥᒃ ᐃᓄᑐᐃᓐᓇᓂᒃ ᐃᓚᒥᓐᓂᒃ ᕿᒣᑦᓱᑎᒃ ᑕᕐᕋᑐᕐᑕᐅᒋᐊᕐᑐᓕᕈᑎᒃ 

ᓇᐅᑦᓯᑐᕐᑕᐅᒋᐊᕐᑐᓕᕈᑎᓪᓘᓃᑦ ᐳᕙᓪᓗᓂᕐᒧᑦ;   
 

4. ᐅᑎᕐᑎᓴᐅᑎᒋᓗᒋᑦ ᑭᓇᐅᑑᑎᑦᓴᕕᓃᑦ ᐃᑲᔫᑎᑦᓴᕕᓃᓪᓗ ᓇᑲᑎᕐᑕᕕᓃᑦ ᐃᓕᖓᔪᑦᓴᕕᓃᑦ ᑖᒃᓱᒧᖓ 

ᓄᓇᕕᒻᒥ ᐃᓗᓯᓕᕆᔨᒻᒪᕆᒃᑯᖓᓄᑦ, ᐃᓄᓕᑦᓯᕕᐅᑉ ᐊᓐᓂᐊᕕᖓᓄᑦ ᐊᒻᒪᓗ ᐅᖓᕙᐅᑉ ᐊᓐᓂᐊᕕᖓᓄ, 

ᐃᓚᐅᑎᖃᑦᑕᓂᐊᕈᓐᓀᓗᒋᓪᓗ ᑖᒃᑯᐊ ᑕᒪᒋᒃ ᐋᓐᓂᐊᕖᒃ ᓯᕗᓂᕐᒥ ᑮᓇᐅᔦᑦ ᐃᑲᔫᑎᑦᓭᓗ 

ᓇᑲᑎᕐᑕᐅᒋᐊᖃᓕᕐᐸᑕ ᑕᒪᓐᓇ ᐳᕙᓪᓗᓂᖅ ᓄᖑᑎᕐᑕᐅᖏᓐᓂᓕᒫᖓᓂ ᓄᓇᕕᒻᒥ;  

5. ᐱᐅᒃᑯᑎᖃᕐᑎᓗᒋᑦ ᓄᓇᕕᒻᒥ ᐃᓗᓯᓕᕆᔨᒻᒪᕆᒃᑯᑦ, ᐃᓄᓕᑦᓯᕕᐅᑉ ᐋᓐᓂᐊᕕᖓ ᐅᖓᕙᒥ ᑐᓚᒃᑕᕕᐅᑉ 

ᐋᓐᓂᐊᕕᖓ ᑭᓇᐅᔭᖃᑦᑎᑕᐅᑦᓯᐊᖃᑦᑕᓂᐊᕐᑎᓗᒋᑦ ᐱᒍᓐᓇᓯᖁᓪᓗᒍ ᓄᓇᕕᐅᑉ ᐅᐃᒪᓇᕐᑐᒥᒃ 

ᐋᓐᓂᐊᓯᐅᕐᓂᓕᕆᐅᑎᑎᒍᑦ ᑭᖕᖒᒪᒋᔭᖏᑦ;   

6. ᐅᐃᒪᓇᕐᑐᒥᒃ ᑭᓇᐅᔭᖃᑦᑎᓗᒋᑦ ᐱᑖᕆᔭᐅᒪᒌᕐᑐᓴᔦᑦ ᐱᐅᒃᑯᑏᑦ - ᐃᒪᖅ, ᐊᓂᕐᕃᑦ ᐃᓗᐃᑦ, ᐱᐅᒃᑯᑏᑦ - 

ᑖᒃᑯᐊ ᓄᓇᕕᐅᑉ ᓄᓇᓕᖏᑦ ᐃᕐᐸᑎᑦᓯᑌᓕᒍᓐᓇᓯᓂᐊᕐᒪᑕ ᐱᓇᓱᐊᕐᓂᖃᕐᓗᑎᓪᓗ ᐳᕙᓪᓗᓇᒥᒃ;  

7. ᐃᓕᑕᕆᓗᒋᑦ ᓄᓇᕕᒻᒥ ᓇᐅᓕᒫᓄᑦ ᐃᓗᓯᕐᓱᓯᐊᕐᓂᒧᑦ ᐱᓇᓱᒃᑎᐅᑉ ᐃᓂᖓ ᑕᕝᕙᓂ ᑯᐯᒃᑯ 

ᐃᓗᓯᓕᕆᔨᒻᒪᕆᒃᑯᖏᓐᓂ ᑮᓇᐅᔾᔭᓴᑦᓯᐊᓂᖃᕐᓗᓂ, ᑮᓇᐅᔭᕐᑕᓰᓯᒪᓗᖏᓪᓗ ᒪᕐᕉᒃ ᓇᐅᓕᒫᓂ 

ᐃᓗᓯᕐᓱᓯᐊᕐᓂᒧᑦ ᐱᓇᓱᒃᑏᓅᑦ ᐊᑐᓂ ᓄᓇᓕᒻᒥ;  

8. ᐊᖏᕐᓯᒪᕕᖃᕐᓗᓂ ᐃᓄᐃᑦ ᐃᓗᓯᕐᓱᓯᐊᕐᓂᒧᑦ ᐊᖓᔪᕐᖃᐅᕕᖃᕐᓂᑎᒍᑦ ᑮᓇᐅᔦᕐᓂᑯᑦ 

ᐃᓄᓐᓅᓕᖓᑐᐃᓐᓇᓛᕆᑦᑐᓄᑦ ᐱᒋᐅᕐᓴᑎᑦᓯᓂᕐᓄᑦ, ᐃᓕᓐᓂᐊᑎᑦᓯᓂᕐᓄᑦ ᐱᓇᓱᒃᑎᓴᕐᓯᐅᓂᕐᓄᓗ 

ᐊᕐᖁᓯᐅᕐᓂᓄᑦ ᐊᑌᓐᓇᓂᐊᕐᑐᓄᑦ ᐱᓇᓱᒐᕐᓄᑦ ᐋᓐᓂᐊᓯᐅᕐᓂᓕᕆᓂᕐᒥ, ᐋᓐᓂᐊᓯᐅᑎᓅᓕᖓᓂᕐᒥ, 

ᑕᕐᕋᑐᐃᔨᐅᓂᕐᓄᑦ, ᐋᓐᓂᐊᓯᐅᕐᓂᑎᒍᓪᓗ ᑕᕐᕋᑐᐃᓂᕐᓄᑦ ᑕᕐᕋᑐᐃᔨᐅᓂᕐᓄᑦ ᓄᓇᓕᒻᒥᓗ 

ᖃᓄᐃᖕᖏᓯᐊᕐᓂᓕᕆᔨᐅᓂᕐᓄᑦ - ᓱᕐᖁᐃᓯᐊᕐᑎᓗᒋᑦ ᓲᖑᔪᑦᓯᐊᒥᒃ, ᐃᓄᖕᓄᑦ ᓯᕗᓕᕐᑕᒥᒃ ᓇᐅᓕᒫᓄᑦ 

ᖃᓄᐃᖕᖏᓯᐊᕐᓂᓕᕆᓂᕐᒧᑦ ᐱᓇᓱᒃᑎᑖᕐᓂᒥᒃ. 
 

9. ᐱᓇᓱᐊᖃᑎᖃᑦᓯᐊᓗᑎᒃ ᐃᓄᐃᑦ ᓯᕗᓕᕐᑎᖏᓐᓂᒃ ᐱᕙᓪᓕᐊᑎᑦᓯᖃᑎᒌᓐᓂᐊᓗᑎᒃ ᑮᓇᐅᔭᖃᕐᑎᑕᐅᓗᓂᓗ 

ᐊᑯᓂᕆᓂᐊᕐᑐᓂᒃ ᐳᕙᓪᓗᓇᕐᒥᒃ ᓄᖑᑎᕆᓂᕐᒧᑦ ᐸᕐᓇᓯᒪᐅᑎᖃᕐᓂᒥᒃ ᓄᓇᕕᒻᒥ.  

ᐊᑦᓱᓀ, 

 

   

ᓕᐊᕆ ᕿᐅᐳᒃ 

ᓯᕗᓕᕐᑎ ᐊᑯᓕᕕᒻᒥ    

ᒥᐊᔨ ᔪᐊᓇᓯ 

ᓯᕗᓕᕐᑎ ᑰᒃᔪᐊᖅ 

ᒪᑭ ᐊᑉᐹᖃᑕ 

ᓯᕗᓕᕐᑎ  ᐊᐅᐸᓗᒻᒥ   

ᕃᒪᓐ ᒥᑉᐱᒐᒃ 

ᓯᕗᓕᕐᑎ ᑯᑦᔪᐊᕋᐱᒃ 

 

  
 

ᐹᐱ ᐃᐳ /    

ᓗᓯ ᖃᓕᖑ 

ᓯᕗᓕᕐᑎ ᐳᕕᕐᓂᑐᖅ 

 

  
 

ᐊᑕᒥ ᖃᓕᖑ 

ᓯᕗᓕᕐᑎ ᐃᕗᔨᕕᒃ   

ᓵᓕ ᑕᕐᕿᐊᐱᒃ 

ᓯᕗᓕᕐᑎ ᖁᐊᕐᑕᖅ 

 

  

 

ᓈᓇᓯ ᐃᑦᑐᒃ 

ᓯᕗᓕᕐᑎᐅᑉ ᑐᖓᓕᐊ ᑲᖏᕐᓱᐊᓗᑦᔪᐊᖅ   

ᒫᑭ ᓴᕕᐊᕐᔪᒃ 

ᓯᕗᓕᕐᑎ ᓴᓪᓗᐃᑦ 

 

  
 

ᕿᐊᓪᓚᒃ ᓇᑉᐹᓗᒃ 

ᓯᕗᓕᕐᑎ ᑲᖏᓱᔪᐊᒃ   

ᑖᒥ ᐋᓇᓇᒃ 

ᓯᕗᓕᕐᑎ ᑕᓯᐅᔭᖅ 

 

    
 

ᐃᑐᐊ ᖃᐅᑫ 

ᓯᕗᓕᕐᑎ ᑲᖏᕐᓱᒃ   

ᔮᒃ ᓂᕕᐊᕐᓯ 

ᓯᕗᓕᕐᑎ ᐅᒥᐅᔭᖅ 

 

 

ᐊᔾᔨᖓᓂᒃ ᐁᑦᑐᑕᐅᔪᑦ:  

ᕗᕌᓐᓱᐊ ᓓᑰ,  ᑯᐯᒃ ᑲᕙᒪᖓᑕ ᐊᖓᔪᕐᖄᖓ 

ᔨᐊᓂᕕᐊᕝ ᐱᕉᖕ, ᐊᖓᔪᕐᖃᖅ ᑯᐯᒃ ᐃᓗᓯᓕᕆᔨᒻᒪᕆᒃᑯᑦ  

ᓘ ᐳᐊᓗ,  ᑐᑭᒧᐊᑦᑎᓯᔨ ᓇᐅᓕᒫᑦ ᐃᓗᓯᕐᓱᓯᐊᓂᖏᓐᓄᑦ 

